
సరభసనైదాఘసమయంబె వోలె

సురుచిరవాహినీశోణితం బగుచు

మహనీయవారాసిమధ్యంబె వోలె

సహజబాడబఘోషసౌరభ్య మగుచు

నలమి బీభత్సభయానకరౌద్ర

కలితమై యొప్పారి కలనొప్పెఁజూడ;

దట్టించెనంత యాదవసేనఁ దఱచు

నెట్టన నాచైద్యనృపుసేన విరిగె.

మగధసేనలుఁ గూలె మడసె వైదర్భ

జగతీశుసైన్యంబు సాల్వుఁడు విఱిగె






శిశుపాలుఁడు క్రోధముతో హరిపైఁ గవయుట





అంత నాశిశుపాలుఁ డందఱఁ జూచి

యెంతయు దర్పించి యెలుఁగెత్తిపలికె.

“కడుఁ గ్రొవ్వి గొల్లలుఁగానక నన్ను

దొడరి నే నున్నచోఁ దొయ్యలి నెత్తి200

కొనిపోయి రిద్దఱు కూల్చెద నొండె

చనియాజి వారిచేఁ జచ్చెద నొండె

యిట్టిజీవమునొంది యింటికిఁబోవ

నెట్లోర్తు? నాశౌర్య మెన్నటికింక?"

అనిపల్కి పేర్చి తానటు సేనఁ దాఁకి

వనసమూహము నేర్చు వహ్నిచందమున

దర మిడి పటురథదంతియశ్వములఁ

బొరిమార్పఁ దద్బలంబులు పెల్లగిల్లె.

బలము వీఁగుటఁ జూచి బలభద్రుఁడంత

		 ఈ పేజీలో చివరి మార్పు 7 జనవరి 2021న 04:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

